
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
সপ্তম পরিচ্ছেদ
দুইদিন। নগেন্দ্রনাথ অক্ষয়কুমারের আর কোন সংবাদ পাইলেন না। তৃতীয় দিবস বৈকালে একজন লোক আসিয়া বলিল যে, অক্ষয়কুমার তাঁহাকে তৎক্ষণাৎ তাহার সহিত দেখা করিতে বলিয়াছেন। ব্যাপার কি, সে কিছুই বলিতে পারিল না। কেবল বলিল, “তিনি এখনই আপনাকে যাইতে বলিয়াছেন ।”
নগেন্দ্রনাথ নিতান্ত কৌতুহলাক্রান্ত হইয়া সত্বর অক্ষয়কুমারের সহিত দেখা করিতে চলিলেন ।
তাহার বাড়ীতে আসিয়া নগেন্দ্ৰনাথ দেখিলেন, অক্ষয়কুমার উমিচাদের সহিত বসিয়া আছেন। তঁহাকে দেখিয়া অক্ষয়কুমার কাসিয়া বলিলেন, “আপনি এ খুনের ব্যাপারে গোড়া হইতে আমার সঙ্গে আছেন ; উপসংহারকালে আপনাকে বাদ দেওয়া উচিত নয়।”
নগেন্দ্রনাথ বলিলেন, “ব্যাপার কি ? খুনী কি ধরা পড়িয়াছে।”
“না, এখনও পড়ে নাই ; তবে আর ধরা পড়িবারও বড় বেশী বিলম্ব नाछे ।”
“ব্যাপার যে কিছুই বুঝিতে পারিতেছি না।”
“এই চিঠিখানা দেখুন।”
এই বলিয়া অক্ষয়কুমার একখানা পত্র তাহার সম্মুখে ফেলিয়া দিলেন। নগেন্দ্ৰনাথ দেখিলেন, পত্র উমিচাদের নামে।
অক্ষয়কুমার বলিলেন, “ভিতরটা দেখুন।”

		 এই পাতা শেষ সম্পাদিত হয়েছে ১৭:১০টার সময়, ৬ সেপ্টেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

